PRESSEMELDING FRÅ HORDALAND TEATER OG BYMUSEET/ AVD. HORDAMUSEET: 

Legg familieturen til Stend på søndag!

Søndag 11. april frå kl. 11 - 16 er det mykje som skjer på Stend. 

Hordamuseet inviterer til den årlege Steinalder- og bronsealderdagen. Gjennom demonstrasjonar og aktivitetar kan publikum få lære om våre fjerne forfedrar, og kva arkeologane gjer for å forstå leveviset og arbeidsmetodane til folk som levde for fleire tusen år sidan.

Det blir teater kl.13 i teatersalen med Hordaland Teater sitt heilt nye stykke: "PAPIR". 

Dette er ei heilt ny familieframsyning etter idé av Ljudmil Nikolov. 

Regi: Trond Birkedal. Med: Ljudmil Nikolov og Tiril Engelstad. 

Alder frå 3 år. 

I ”PAPIR” møter vi forfattaren som leitar etter nye idéar.  Ein dag høyrer han barn som leikar utanfor. Han opnar vindauget og ser ei jente som spring etter ein fugl. Då  får han mange nye tankar i hovudet.

Jenta dukkar opp på skrivebordet til forfattaren og blir ven med fuglen. Men så kjem fuglefangaren…

I denne spennande, dramatiske og poetiske framsyninga vil Ljudmil og Tiril fortelje oss denne historia ved hjelp av papir brukt på utallige måtar med ulike raffinerte teaterteknikkar.  

”Papir” er ei ordlaus framsyning, men med gjennomgåande klassisk musikk opnar den opp sansar og set i gong fantasien til små born. 

For mange i Hordaland er Ljudmil Nikolov godt kjent. Med sine mange populære kvalitetsframsyningar for dei minste har han reist på kryss og tvers i Hordaland i 20 år.

…………………………………….

På steinalderdagen kan du elles oppleve dette: 

Møt flintsmeden Morten Kutschera, som utøvar det eldste handverket i verda. Med presise slag knuser han flint og andre steinsortar, og reproduserer steinaldermenneska sine våpen og reiskapar.

Det vert også demonstrert korleis ein skjefta og klargjorde pilar, økser og andre reiskapar ved hjelp av bek og dyresener.

Bronsestøyparen Ørjan Engedal, som lagar kopiar av bronsealdergjenstandar, kjem for å fortelje og syne fram våpen, reiskapar og smykke. Vi vonar at det også vert demonstrert støyping.

Fleire av deltakarane vil vise fram klede, sko og anna utstyr tilsvarande det som vart nytta i stein- og bronsealderen. Sjå vårkolleksjonen for fleire tusen år sidan!

Publikum får prøve å hogge med stein-, gevir- og bronseøkser, og vere med på å hole ut ein tømmerstokk til kano.

Med kvasse flintknivar får ein spikke og dekorere i tre slik steinaldermenneska gjorde.

Publikum kan lage flotte bilete ved å lage avtrykk av helleristingsmotiv i frotasjeteknikk. Dette er ein av metodane arkeologane nyttar når dei skal dokumentere steinalder- og bronsealdermenneska sin bergkunst.

Både born og vaksne kan få skyte på blink med pil og boge, det viktigaste jaktvåpenet i steinalderen.

Borna kan få vere med arkeologen i felt, og grave fram flint frå sanden i gravekassane.

Det vert smaksprøver på bronsealdermat frå kokegrop. Vi syner også korleis ein kan koke opp vatn med gloheite stein.

Kontaktperson: Hordamuseet : Espen Kutschera tlf.55 11 29 07 /918 08 378.

Hordaland Teater: Irene Smørdal, tlf: 55 22 20 22/ 906 82 920

VEDLAGT : Foto frå framsyninga PAPIR : Foto: Tor Erik H. Mathiesen

